
ᓇᐃᓈᖅᑕᐅᓯᒪᔪᑦ ᐅᐊᑮᓯᒥᐅᑦ ᐊᓪᓚᖏᓐᓂᒃ ᓄᓇᒥᐅᑕᑐᖃᓕᕆᔨᑦ ᑲᑎᒪᔨᖏᓐᓂᒃ ᐅᓂᒃᑳᓕᐊᑦ, ᑕᐃᔭᐅᔪᑦ 

“ᐱᔾᔪᑕᐅᓂᖏᓂᒃ ᑕᐃᒃᑯᓂᖓ ᑕᒪᐃᓐᓂᒃ ᐃᓚᒌᒡᓗᑎᒃ ᑐᒃᓯᕋᐅᑎᖏᓐᓂᒃ ᐊᐅᓚᑕᐅᓕᕈᓐᓇᕐᓂᖏᑦ 

ᓇᐹᖅᑐᖃᖏᑦᑐᕐᒥᐅᑕᐃᑦ ᕿᖓᐅᒻᒥ ᑐᒃᑐᖏᑦ ᓇᐹᖅᑐᖃᖏᑦᑐᓂ − ᑎᑎᖃᐃᑦ ᐃᓚᖏᓃᑦᑐᑦ B” 

 

 

ᐅᐊᑮᓯᒥ ᓄᓇᒥᐅᑕᓕᕆᓂᕐᒧᑦ ᑲᑎᒪᔨᖏᑦ ᑲᒪᔨᒋᔭᐅᕗᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᓂᖅ ᓄᓇᖏᓐᓂ ᐅᐊᑭᓯᐅᑉ, 

ᐊᒻᒪᓗ ᑎᒍᒥᐊᖅᑎᐅᖃᑕᐅᓪᓗᑎᒃ ᐊᐅᓚᑦᑎᔨᐅᖃᑕᐅᔪᓂ ᓇᐅᑦᑎᖅᑐᐃᔨᐅᔪᓂᒡᓗ ᕿᖓᐅᒻᒥ ᑐᒃᑐᓂᒃ. ᓯᑎᐱᕆ 

2015-ᖑᑎᓪᓗᒍ, ᓄᓇᑦᓯᐊᑉ ᒐᕙᒪᐃᑕ ᐊᕙᑎᓕᕆᔨᒃᑯᖏᑦ ᓄᓇᒥᐅᑕᑐᖃᓕᕆᔨᒃᑯᖏᓪᓗ ᐅᓂᒃᑳᓕᐅᓚᐅᕐᒪᑕ, 

ᐃᓱᒪᒋᔭᖏᓐᓂᒡᓕ, ᑕᐃᒃᑯᐊ ᕿᖓᐅᒻᒥ ᑐᒃᑐᖏᑦ ᐊᒥᓲᔪᓐᓂᖅᐸᓪᓕᐊᔪᒻᒪᕆᐊᓗᖏᓐᓇᕐᓂᖏᓐᓂᒃ ᐊᒻᒪᓗ ᓱᓕ 

ᐊᐅᓚᑦᑕᐅᑦᑎᐊᒃᑲᓐᓂᕆᐊᖃᕐᓕᖏᓐᓂᒃ ᑕᐃᒪᐃᑦᑕᕆᐊᖃᓕᕐᓂᕐᒥᓄᑦ.  

 

ᑎᓯᐱᕆ 2016-ᒥ, ᑕᐃᒃᑯᐊ ᑦᖡᑦᓱᑉ ᒐᕙᒪᐃ ᐊᒻᒪᓗ ᒐᕙᒪᒃᑯᑦ ᓄᓇᒥᐅᑕᑐᖃᓕᕆᔨᒃᑯᖏᑦ ᑐᓂᓯᓕᓚᐅᖅᐳᑦ 

ᑕᐃᒪᓐᓂᒃ ᑐᒃᓯᕋᐅᑎᓕᐊᕆᔭᖏᓐᓂᒃ ᑐᒃᑐᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᕿᖓᐅᒻᒥ ᑐᒃᑐᓂᒃ: 2016-

2019-ᒧᑦ ᑲᑎᒪᔨᓄᑦ ᑐᓂᔭᐅᓗᑎᒃ, ᐱᒋᐊᖅᑎᑦᑎᔪᒪᔾᔪᑕᐅᓚᐅᖅᑐᓂᒃ ᓄᑕᓂᒃ ᐊᔪᕐᓇᕐᓂᖅᓴᐅᑎᑦᑎᔪᒪᓂᖅ 

ᐊᖑᓇᓱᒡᕕᐅᔪᓐᓇᕐᓂᖏᓐᓂ ᐊᒻᒪᓗ ᑐᒃᑐᓂᒃ ᓂᕿᒃᓴᖅᓯᐅᖅᐸᒃᑐᑦ ᐅᒪᔪᐃᑦ ᐊᐅᓚᑕᐅᓂᖅᓴᐅᔪᓐᓇᕐᓂᖏᓐᓂᒃ, 

ᐊᒥᓲᔪᓐᓃᕐᔫᒥᓂᐊᕐᒪᑕ ᐊᒪᕈᐃᑦ ᐅᑮᕕᒋᕙᒃᑕᖏᓐᓂ ᕿᖓᐅᒻᒥ ᑐᒃᑐᐃᑦ, ᐊᒻᒪᓗ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓗᑎᒃ 

ᑖᒃᑯᐊ ᐆᒪᔪᐃᑦ. ᐅᐊᑭᓯᒥᐅᑦ ᓄᓇᒥᐅᑕᓕᕆᔨᖏᓐᓄᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᖃᓄᐃᑦᑐᓇᔭᕐᓂᖏᓐᓂᒃ 

ᐊᔪᕈᑕᐅᓇᔭᖅᑐᑦ ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ, ᐃᓚᒋᔭᐅᔪᓂᓗᓐᓂᑦ ᐊᓯᖏᓐᓄᑦ ᐊᖑᓇᓱᒡᕕᐅᕙᖕᒥᔪᓂᒃ, ᐊᒻᒪᓗ 

ᓴᕿᑎᑦᑎᖁᔨᓂᖅ ᐊᕿᐅᒪᓂᐊᓕᖅᑐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᓯᐅᕐᕕᐅᖃᑦᑕᕈᓇᕐᓂᖏᓐᓂᒃ. ᑭᖑᓂᐊᒍᑦ 

ᕿᒥᕐᕈᐊᖅᑕᐅᑦᑎᐊᖄᓚᐅᖅᓱᑎᒃ ᐊᒻᒪᓗ ᑐᑭᓯᓂᐊᖅᑕᐅᑦᑎᐊᖄᓚᐅᖅᓱᑎᒃ ᑐᒃᓯᕋᖅᑕᐅᓚᐅᖅᑐᑦ, ᐅᐊᑮᓯᒥᐅᑦ  

ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᒪᓕᓚᐅᖅᐳᑦ ᐃᓗᓕᖏᓐᓂᑦᑐᓂᒃ 12.3.10-ᖓᓂᒃ ᑦᖡᑦᓲᒥ ᓄᓇᑖᕈᑎᖏᓐᓄᑦ 

ᐊᖏᕈᑎᓂᒃ, ᐃᓄᓕᒫᓂᒡᓗ ᓈᓚᒋᐊᖅᑐᕐᕕᖃᓕᓚᐅᖅᓱᑎᒃ ᔭᓗᓇᐃᒥ, ᕕᕗᐊᕆ 23-24, 2016-ᖑᑎᓪᓗᒍ.  

 

ᐅᐊᑮᓯᒥᐅᑦ  ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑭᑕᖅᑎᑦᑎᓕᓚᐅᖅᐳᑦ, ᑐᖓᕕᐅᓪᓗᑎᒃ ᑕᒪᕐᒥᑦᑎᐊᖅ 

ᐊᑐᐃᓐᓇᐅᔪᐃᓐᓇᐅᓚᐅᖅᑐᑦ ᓄᓇᖃᖅᑐᑐᖃᐃᑦ ᓴᕿᑎᖃᑦᑕᖅᓯᒪᔭᖏᓐᓂᒃ ᐊᒻᒪᓗ ᖃᐅᔨᓴᖅᑎᓄᑦ ᓴᕿᑎᑕᐅᓯᒪᔪᑦ, 

ᐃᒫᒃ ᐱᒻᒪᕆᐊᓗᓂᖓᓂᒃ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᐃᓱᒪᓗᑕᐅᓕᕐᓂᖏᑦ ᕿᖓᐅᒻᒥ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ, ᑕᐃᒪᐃᓐᓂᖏᓄᓗ ᐱᑕᖃᒃᑲᓐᓂᕆᐊᖃᖅᐳᖅ ᐊᐅᓚᑦᑕᐅᓂᖏᓐᓄᑦ 

ᖃᓄᐃᓕᐅᕈᑎᒃᓴᓂᒃ ᐊᑐᖅᑕᐅᔭᕆᐊᖃᒻᒪᕆᒃᑐᓂᒃ ᑐᒃᑐᐃᑦ ᑕᒃᑯᐊ ᐱᑕᖃᐃᓐᓇᕈᓐᓇᕐᓂᐊᖅᐸᑕ. ᑭᓯᐊᓂᓕ, 

ᐱᔪᓐᓇᕐᓂᐊᕈᑎᒃ ᐅᔾᔨᖅᑐᑦᑎᐊᕐᓗᑎᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᖅ ᑕᒪᐃᓐᓂᒃ ᓴᕿᑎᑕᐅᓯᒪᔪᓕᒪᓂᒃ 

ᑎᑎᖃᖁᑎᒋᔭᐅᓕᖅᑐᓂᒃ, ᐊᒻᒪᓗ ᐊᖑᒪᔭᕆᐊᖃᕐᓂᖏᓐᓄᑦ ᒪᓕᒐᖅᑎᒍᑦ ᐊᕿᐅᒪᔭᐅᔪᓂᒃ 

ᐱᕕᒃᓴᖃᖅᑎᑕᐅᓂᖏᓐᓂᒃ, ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᐳ ᓴᓇᔭᐅᖁᔨᓂᖅ ᒪᕐᕉᖕᓂᒃ 

ᐃᖕᒥᒎᖅᑑᖕᓂᒃ ᐅᓂᒃᑳᓕᖕᓂᒃ ᑭᐅᔾᔪᑕᐅᒋᐊᕐᓂᕐᒧᑦ ᐱᒋᐊᖅᑎᑕᐅᔪᒪᔪᓂᒃ ᐊᐅᓚᑦᑎᓂᕐᒧᑦ 

ᖃᓄᐃᓕᐅᕈᑎᒃᓴᐅᖁᔭᐅᔪᓂᒃ ᑕᒪᐃᓐᓄᑦ ᐊᐅᓚᑦᑎᖃᑎᒌᖕᓂᕐᒧᑦ ᐊᑐᓕᖅᑎᑕᐅᔪᒪᔪᓂ. ᓯᕗᓪᓕᕐᒥ, ᑕᐃᒃᑯᐊ 

ᐅᓂᒃᑲᓕᐊᖏᑦ, ᐃᓚᖏᑦ A-ᒥᑦᑐᑦ, ᐱᔾᔪᑎᖃᖅᐳᑦ ᐊᖑᓇᓱᒃᑕᐅᑎᑦᑎᑕᐃᓕᒪᖁᔨᓂᕐᒧᑦ ᖃᓄᐃᓕᐅᕈᑎᒃᓴᓂᒃ, 

ᒪᓕᒐᓪᓗᑐᖅᑎᒍᑦ ᐊᓯᔾᔨᖅᓯᔾᔪᑕᐅᓇᔭᖅᑐᑦ ᑕᐃᒪᒃ ᓄᑕᓂᒃ ᒪᓕᒐᓪᓗᑐᖃᓕᕐᓂᐊᕐᒪᑦ ᐊᑐᓕᕈᓐᓇᖅᑐᓂᒃ 

ᐊᖑᓇᓱᒋᐊᕐᕕᐅᓇᔭᖅᑐᑉ ᐊᕐᕋᒍᖏᓐᓂ 2016/17 ᐱᒋᐊᓕᓴᕐᓂᕐᒥᒃ, ᐊᒻᒪᓗ ᓅᓯᒪᓕᕐᓗᑎᒃ ᐊᒪᕈᖅᓯᐅᖅᑎᐅᓂᐊᖅᑐᑦ 

ᓄᓇᒥ ᐊᒪᕈᖃᖅᑎᒋᖕᒪᖓᓪᓗ ᑐᑭᓯᓂᐊᕈᑕᐅᓗᑎᒃ.  

 

ᕿᖓᐅᒻᒥ ᑐᒃᑐᐃᑦ ᖃᓄᐃᓕᖓᓂᖏᑦ ᒫᓐᓇᐅᓕᖅᑐᖅ ᐅᓗᕆᐊᓇᖅᑐᒻᒪᕆᐊᓗᖕᒥᓕᕋᒥᒃ, ᑲᑎᒪᔨᑦ ᐃᓱᒪᖃᖅᑐᑦ 

ᑲᒪᑦᑎᐊᖏᓐᓂᐅᓇᔭᕐᓂᖅ ᖃᓄᖅᑑᕈᑎᖃᕈᓐᓇᕐᓂᖅ ᑐᒃᑐᑕᐅᔪᓐᓇᕐᓃᓐᓇᖏᓐᓂᒃ ᐱᔾᔪᑎᖃᖅᑐᓂᒃ, ᐱᔾᔪᑕᐅᓗᑎᒃ 

ᐅᓗᕆᐊᓇᕐᓂᖃᒻᒪᕆᖕᓂᖅ ᑖᒃᑯᐊ ᑐᒃᑐᐃᑦ ᓄᖑᑦᑐᓐᓇᕐᓂᖅ ᐊᒥᓲᔪᓐᓃᖅᑐᓂ ᐊᕐᕌᒎᓂᐊᖅᑐᓂ. ᑕᐃᒪᐃᓐᓂᖓᓄᑦ 

ᐊᓱᐃᓛᒃ, ᑐᒡᓕᕆᔭᐅᔪᑦ ᑖᒃᑯᐊ ᐅᓂᒃᑳᓕᐊᑦ, ᐃᓚᖏᑦ B-ᒥᒃ ᑕᐃᔭᐅᔪᑦ, ᐱᔾᔪᑎᖃᖅᑐᑦ ᐅᕙᑦᑎᓐᓂᒃ 

ᒪᓕᒐᓪᓗᑐᖃᖅᑎᑦᑎᔪᓐᓇᕐᓂᖅ, ᑐᒃᑐᓯᐅᖅᐸᒃᑐᓂᒃ ᐆᒪᔪᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ, ᐆᒪᔪᓕᕆᓂᕐᒥᒃ 

ᐊᒻᒪᓗ ᐊᕙᑎᒥᒃ ᓇᐅᑦᑎᖅᑐᐃᓂᕐᒥᒃ ᐊᒻᒪᓗ ᐱᕙᓪᓕᐊᔪᓂᒃ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ.  

 

ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᐊᕗᑦ ᑕᐃᒃᑯᐊ ᑦᖡᑦᓲᒥᐅᑕᐃᑦ ᐃᓄᖁᑎᖏᑦ 

ᓇᖕᒥᓂᖃᖅᑎᐅᓂᐊᕈᑎᒃ ᑲᑎᒪᔨᓄᑦ ᑐᑭᓕᐅᖅᑕᐅᓯᒪᔪᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ, ᐱᒻᒪᕆᐊᓘᕗᖅ ᒪᓕᒐᖏᑦ 



ᑦᖡᑦᓲᒥᐅᑦ ᑲᔪᓯᑎᑕᐅᔭᕆᐊᖃᕐᓂᖏᑦ ᑲᔪᓯᔪᓐᓇᕐᓂᐊᕐᒪᑕ ᐃᓅᓯᖃᕈᑎᑐᖃᖏᑦ, ᐸᐸᐃᓐᓇᕐᓗᓂᒋᓪᓗ 

ᐃᓕᖅᑯᓯᑐᖃᕐᒥᒍᑦ ᐅᒃᐱᕐᓂᕆᔭᑐᖃᕐᒥᒍᓪᓗ ᐊᑕᓂᕐᒥᓂᒃ ᑐᒃᑐᓄᑦ.  ᑕᐃᒪᐃᓂᖏᓐᓄᑦ, ᐅᐊᑮᓯᒥᐅᑦ  

ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ  ᐊᑐᓕᖁᔨᕗᑦ ᑐᑭᓯᓂᐊᕐᕕᐅᖁᔨᓂᖅ ᑦᖡᑦᓲᒥ ᓄᓇᓕᖕᓂᒃ, ᑐᑭᓯᓇᖅᓯᑦᑎᐊᖁᓪᓗᖏᑦ 

ᖃᓄᖅ ᑲᔪᓯᕙᓪᓕᐊᖁᔭᐅᓂᐊᕐᒪᖓᑕ ᐊᑐᓕᖅᑎᑕᐅᓂᖏᓐᓄᑦ ᑦᖡᑦᓲᒥᐅᑦ ᒪᓕᒐᑐᖃᕆᔭᖏᑦ.  

 

ᐊᒻᒪᑕᐅᖅ ᓱᓕ, ᐅᐊᑮᓯᒥᐅᑦ  ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᒋᕗᑦ ᐊᒥᓱᒐᓴᖕᓂᒃ ᑦᖡᑦᓲᒥᐅᑦ 

ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᖃᐅᔨᓴᕈᑕᐅᓗᑎᒃ ᐊᒻᒪᓗ ᓇᐅᑦᑎᖅᑐᐃᔾᔪᓯᖏᑦ ᐊᑐᖅᑕᐅᓗᑎᒃ ᐱᔾᔪᑎᖃᖅᑐᑦ 

ᐊᒪᕈᕐᓂᒃ, ᐊᒃᖤᓂᒃ, ᐊᒃᓱᕈᕐᓇᕈᑕᐅᕙᖕᓂᖏᓐᓂᒃ ᐊᓯᖏᓐᓂᒡᓗ ᑐᒃᑐᐃᑦ ᐊᒃᑐᖅᑕᐅᓯᒪᕙᖕᓂᖏᓐᓂᒃ 

ᖁᖓᓯᕈᑎᖅᑕᐅᓯᒪᕙᖕᓂᖏᓐᓄᑦ, ᐊᒻᒪᓗ ᖃᖓᑕᓱᓄᑦ ᖁᓚᐅᑕᐅᖏᓐᓇᖃᑦᑕᐃᓐᓇᕐᓂᖏᓐᓄᑦ, ᐊᒻᒪᓗ 

ᑐᑭᓯᓂᐊᖅᑕᐅᑎᐊᕐᓗᑎᒃ ᐱᐅᔫᖕᒪᖔᑖ ᐊᒥᓲᖕᒪᒪᖓᑕᓗ ᑕᒪᐃᓐᓂᒃ ᐊᐅᔭᒃᑯᑦ ᐅᑭᐅᒃᑯᓪᓗ ᓂᕿᒃᓴᖃᕐᕕᒋᕙᒃᑕᖏᑦ.  

 

ᑲᑎᒪᔩᑦ ᐊᑐᓕᖁᔨᕗᑦ ᐆᒪᔪᓕᕆᔨᓄᑦ ᖃᐅᔨᓴᖅᑕᐅᖁᔨᓂᖅ ᐊᒃᖤᖕᓂᒃ ᐊᒻᒪᓗ ᑐᒃᓯᕋᖅᓯᒪᓪᓗᑎᒃ ᑕᐃᒃᑯᐊ 

ᓇᐹᖅᑐᖃᖏᑐᕐᒥᐅᑕᓂ ᑐᒃᑐᓕᕆᓂᕐᒥᒃ ᐱᓕᕆᐊᖑᕙᓪᓕᐊᔪᓂᒃ ᑎᓕᔭᐅᓯᒪᔪᑦ ᐱᓕᕆᐊᖃᕐᓂᖅ 

ᓯᕗᓕᖅᐹᖑᑎᑎᓗᑎᒃ ᐆᒪᔪᐃᑦ ᓇᐅᑦᑎᖅᑐᖅᑕᐅᕙᖕᓂᖏᓐᓂᒃ ᑐᑭᓯᓂᐊᕈᑕᐅᓂᖏᓐᓂᒃ, ᑭᒡᓕᒃᓴᓕᐅᖅᓯᒪᓗᑎᒡᓗ 

ᖃᓄᖅ ᐊᐅᓚᑕᐅᔪᓐᓇᕐᓂᖏᓐᓂᒃ ᖃᓄᐃᓕᐅᕈᑎᒃᓴᐃᑦ ᐱᓕᕆᐊᖑᔪᓐᓇᖃᑦᑕᕐᓂᐊᕐᒪᖔᑕ ᐊᒻᒪᓗ 

ᖃᐅᔨᒋᐊᕐᕕᐅᖃᑦᑕᕈᓐᓇᕐᓂᐊᕐᒪᖓᑕ. ᑕᒪᕐᒥᒃ ᖃᐅᔨᓴᖅᑎᓂᒃ ᐊᒻᒪᓗ ᑦᖡᑦᓲᒥᐅᑦ ᖃᐅᔨᒪᔭᑐᖃᖏᓐᓂᒃ 

ᓇᐅᑦᑎᖅᑐᐃᓂᕐᒥᒃ ᖃᐅᔨᔭᐅᕙᓪᓕᐊᔪᑦ ᑐᓂᔭᐅᖃᑦᑕᕐᓗᑎᒃ ᐱᓕᕆᔨᓄᑦ ᑎᓕᔭᐅᓯᒪᔪᓂᒃ ᐱᓕᕆᐊᖑᕙᓪᓕᐊᔪᓂᒃ 

ᐊᕐᕋᒍᑕᒪᖅ, ᑕᐃᒪᒃ ᑲᔪᓰᓐᓇᖅᑐᓂᒃ ᐋᕿᒋᐊᖅᑕᐅᔪᓐᓇᖃᑦᑕᕐᓂᐊᕐᒪᑕ ᐊᐅᓚᑦᑎᓂᕆᔭᐅᔪᑦ.  

 

ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐊᑐᓕᖅᑎᑦᑎᕙᓪᓕᐊᖁᔨᓂᖅ ᑦᖡᑦᓲᒥᐅᑦ ᓄᓇᐃᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ ᐸᕐᓇᐅᑎᓂᒃ ᑎᓕᓯᔾᔪᑎᓂᒃ ᐊᒻᒪᓗ ᐱᔭᕇᖅᑕᐅᓗᑎᒃ ᓄᓇᖏᓐᓂᒃ ᐊᑐᖅᑕᐅᔪᒃᓴᓄᑦ 

ᐸᕐᓇᐅᓯᐊᖏᑦ, ᐊᓯᓕᒫᖏᓐᓂ ᐊᒥᐊᑯᖏᓐᓂ ᓄᓇᓂ ᐅᐊᑮᓯᒥ. ᐊᒻᒪᑕᐅᖅ ᓱᓕ, ᐱᔭᕇᖅᑕᐅᓂᖏ ᕿᖓᐅᒻᒥ 

ᑐᒃᑐᓄᑦ ᓇᔪᒐᕆᔭᐅᕙᖕᓂᖏᓐᓂᒃ ᐸᕐᓇᐅᑎᑦ ᐊᒻᒪᓗ ᑕᐃᒃᑯᐊ ᐊᑯᓂᐊᖅᑐᖅ ᕿᖓᐅᒻᒥ ᑐᒃᑐᓂᒃ ᐊᐅᓚᑎᓂᕐᒧᑦ 

ᐸᕐᓇᐅᑎᑦ ᐱᑕᖃᖁᔭᐅᓪᓗᑎᒃ ᐅᒃᑐᕋᐅᑎᖃᕐᓗᑎᒃ ᐅᑕᕿᔭᐅᓂᖏᓐᓂᒃ ᐱᑕᖃᕐᓂᐊᕐᒪᑕ 

ᓇᓗᓇᐃᒃᑯᑕᕆᔭᐅᔪᓐᓇᕐᓂᕐᒧᑦ ᐊᑐᖅᐸᒃᑐᓄᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᕙᒃᑐᓄᑦ ᕿᖓᐅᒻᒥ 

ᑐᒃᑐᖃᕐᕕᐅᕙᖕᓐᓂᖏᓐᓂ. 

 

ᑲᑎᒪᔨᑦ ᐊᑐᓕᖁᔨᕗᑦ ᓴᓇᔭᐅᖁᔨᓂᖅ ᒪᓕᒐᕆᔭᐅᓂᐊᖅᑐᓂᒃ ᓴᐳᓐᓂᐊᕈᑕᐅᓂᕐᒧᑦ ᐱᒻᒪᕆᐅᓂᖏᓐᓂᒃ 

ᑐᒃᑐᖃᕐᕕᐅᕙᒃᑐᓂᒃ, ᑕᐃᒃᑯᓂᖓ ᐃᒪᑯᑦ ᐃᑳᕆᐊᖅᑐᕐᕕᐅᕙᒃᑐᓂᒃ ᐊᒻᒪᓗ ᑕᑭᔪᓂᒃ ᐅᖓᓯᒃᑐᒃᑯᑦ ᐊᑐᖅᑕᐅᕙᒃᑐᓂᒃ 

ᐊᑯᓐᓂᖏᓐᓂᒃ ᓄᓇᐃᑦ ᐃᒪᒃᑰᕐᕕᒋᕙᒃᑕᖏᑦ, ᐊᑐᕐᓗᑎᒃ ᓴᐳᓐᓂᐊᖅᑕᐅᓯᒪᕝᕕᐅᓂᐊᓕᖅᑐᑎᑐᑦ ᐱᐅᓯᖃᕐᓗᑎᒃ 

ᑕᐃᒃᑯᑎᑐᓇ ᐊᑐᖅᑕᐅᕙᒃᑐᑎᑐᑦ ᓄᓇᑦᓯᐊᑉ ᐅᒪᔪᓕᕆᓂᕐᒧᑦ ᒪᓕᒐᖏᓐᓂ, ᖃᓂᒡᓕᔭᐅᓗᐊᖅᑕᐃᓕᒪᑎᑕᐅᓗᑎᒃ 

ᐊᒻᒪᓗ ᐊᓐᓂᕐᓈᖅᑐᑕᐅᓂᖏᓐᓄᑦ-ᐅᓗᕆᐊᓇᖅᑐᒥᓕᖅᑐᑎᑐᑦ ᐃᓱᒪᒋᔭᐅᓗᑎ ᐃᑯᐊᓪᓚᒡᕕᐅᓯᒪᔪᖃᖅᐸᑦ 

ᓇᓂᑐᐃᓐᓇᖅ ᐊᐅᓚᑦᑎᔾᔪᑎᒃᓴᖃᕐᓗᑎᒃ ᐸᕐᓇᐅᑎᒃᓴᓃᓂᐊᖅᑐᓂᒃ. ᐊᒻᒪᑕᐅᖅ ᓱᓕ, ᐅᐊᑮᓯᒥᐅᑦ ᓄᓇᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ ᐊᑐᓕᖁᔨᒋᕗᑦ ᑕᐃᒃᑯᐊ ᑲᔪᓯᔪᒥᒃ ᐱᐅᓯᒋᐊᖅᑕᐅᕙᓪᓕᐊᖏᓐᓇᖁᓪᓗᒋᑦ ᖃᐅᔨᒪᔭᐅᕙᓪᓕᐊᔾᔪᑕᐅᔪᑦ 

ᓄᓇᒥ ᐊᓯᔾᔨᖅᐸᓪᓕᐊᔪᓂᒃ, ᐊᑐᓕᖅᑎᑕᐅᓗᑎᒃᑕᐅᖅ ᐆᒪᔪᓕᕆᓂᕐᒧᑦ ᐆᒪᔪᖃᕐᕕᐅᕙᒃᑐᓂᒡᓗ ᓄᓇᓂᒃ 

ᓴᐳᓐᓂᐊᕈᑕᐅᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐆᒪᔪᐃᑦ ᐊᒃᑐᖅᑕᐅᓯᒪᓂᖏᓐᓂᒃ ᓇᐅᑦᑎᖅᑐᕈᑎᐅᓕᖅᑐᓄᑦ 

ᑐᕌᒐᕆᔭᐅᔪᓂᒃ ᐊᑐᕐᓗᑎᒃ, ᖃᐅᔨᓴᕈᑕᐅᓗᑎᒃ ᐊᖏᔪᓂᒃ ᐱᓕᕆᕕᖃᕐᓕᖅᑐᓄᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ 

ᑐᒃᑐᐃᑦ ᐅᐊᑮᓯᒥ ᐊᒻᒪᓗ ᓴᓇᔭᐅᓯᒪᓗᑎᒃ ᓇᐅᑦᑎᖅᑐᐃᕕᐅᔪᒃᓴᓄᑦ ᑭᒡᓕᖃᕐᕕᐅᓂᐊᖅᑐᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓐᓂᒃ ᓇᓗᓇᐃᒃᑯᑕᕆᔭᐅᔭᖕᓂᐊᖅᑐᑦ.  

 

ᑕᐃᒃᑯᐊ “ᓯᕗᓪᓕᖃᖏᑦᑐᑦ ᓱᓕ ᐅᓗᕆᐊᓇᖅᑐᒥᒻᒪᕆᖕᓂᖏᑦ ᐊᒥᓱᔪᓐᓂᖅᓯᒪᔪᑦ ᐊᒻᒪᓗ ᐱᑕᖃᕈᓐᓃᕈᓪᓇᕐᓂᖏᑦ”1 

ᕿᖓᐅᒻᒥ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐱᔾᔪᑎᒋᓪᓗᒋᑦ, ᐱᓂᐊᕐᓂᖃᖅᑕᖃᕆᐊᖃᖅᐳᖅ, ᐱᓕᕆᖃᑎᒌᑦᑎᐊᕐᓗᑎᒡᓗ 

ᐊᒻᒪᓗ ᑐᑭᓯᐅᒪᖃᑦᑕᐅᑎᕙᒡᓗᑎᒃ ᑕᒪᕐᒥᑦᑎᐊᖅ ᐊᑐᖅᐸᒃᑐᓂᒃ ᑕᒪᒃᑯᓂᖓ ᐊᒻᒪᓗ ᐊᐅᓚᑦᑎᔨᐅᖃᑕᐅᕙᒃᑐᓂᒃ ᑕᐃᒫᑦ 

“ᐱᑕᖃᖅᑎᑦᑎᓂᐊᕐᒪᑕ ᖃᐅᔨᒪᔭᐅᓂᕐᒥᒃ, ᐱᐅᓂᖅᐹᕇᔪᓐᓇᖅᑕᖏᓐᓂᒡᓗ ᐸᕐᓇᐅᑎᒃᓴᓕᐅᕐᓗᑎᒃ, ᓴᕿᑎᑦᑎᓗᑎᒡᓗ 

                                                 
1 ᑲᑎᒻᒪᐅᑎᕕᓐᓃᑦ (ᕿᖓᐅᒻᒥ) – 153: ᐅᖃᐅᓯᐅᓯᒪᔪᕕᓃᑦ – ᕕᕗᐊᕆ 23, 2016 (ᐅᓪᓗᖅ 1) – ᕿᖓᐅᒻᒥ ᑐᒃᑐᓕᕆᓂᕐᒧᑦ ᐃᓄᓕᒫᓂᒃ 

ᓈᓚᒋᐊᖅᑐᖅᓯᒪᓂᖅ, ᒪᒃᐱᒐᐃᑦ 109-110. 



ᐱᔪᓐᓇᑕᐅᑎᓂᒃ ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᖅ ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᓇᐅᑦᑎᖅᑐᕈᑎᒃᓴᓂᒃ”.2  ᐊᒻᒪᑕᐅᖅ 

ᓱᓕ, ᖃᐅᔨᓴᖅᑕᐅᓗᑎᒃ ᐱᔾᔪᑕᐅᓂᖏ ᐊᒥᓲᔪᓐᓃᖅᐸᓪᓕᐊᔾᔪᑕᐅᓂᖏᑦ ᖃᓄᕐᓗ ᐊᑕᖃᑎᒌᖕᒪᖔᑕ 

ᓇᐹᖅᑐᖃᖏᑦᑐᕐᒥᐅᑦ, ᐊᓯᖏᓄᓪᓗ ᐆᒪᔪᓄᑦ, ᐊᒻᒪᓗ ᐃᓄᖁᑎᒋᔭᐅᔪᕗᑦ, ᑕᒪᒃᑯᐊ ᑐᕌᖓᓗᑎᒃ 

ᐱᑕᖃᕆᐊᖃᒻᒪᕆᒃᑐᓂᒃ ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᓐᓂᒃ ᕿᖓᐅᒻᒥ ᑐᒃᑐᖏᑦ ᖃᓄᐃᓕᖓᓕᕐᓂᖏᑦ. 

ᐅᖃᓚᐅᖅᑐᖅ ᔾᔮᓐ ᓃᓯᑉ ᐅᖃᐅᓯᖏᑦ ᒪᓕᒃᓗᒋᑦ, ᐅᖃᓚᐅᖅᓯᒪᔪᖅ ᐃᒪᓐᓇ:  

 

“...ᖃᖓᑐᐃᓐᓇᖅ ᓇᓗᓇᖅᑐᖃᓕᕌᖓᑦ ᒫᓐᓇᐅᓕᖅᑐᖅ ᖃᐅᔨᒪᔭᐅᔪᑐᖃᐅᕙᓚᐅᖅᑐᑦ, ᐱᒻᒪᕆᐅᓂᖏᓐᓂᒃ 

ᐱᔾᔪᑕᐅᔪᓂᒃ ᓲᖅ ᑲᔪᓯᑐᐃᓐᓇᓕᖅᑐᒥᒃ ᐊᒥᓲᔪᓐᓃᖅᐸᓪᓕᐊᖏᓐᓇᕐᓂᖏᓐᓄᑦ, ᐊᕿᒋᐊᖅᑕᐅᓯᒪᔪᓂᒃ ᑭᓯᐊᓂ 

ᐊᐅᓚᑦᑎᔨᐅᖃᑕᐅᑎᒌᒃᑐᑦ ᐱᓕᕆᓇᓱᒋᐊᖃᖅᐳᑦ ᐱᐅᓂᖅᓴᐅᓂᐊᖅᑐᓂᒃ ᖃᐅᔨᒪᓂᖅᓴᐅᓕᕈᑕᐅᔪᓐᓇᕐᓂᕐᒧᑦ 

ᑐᓴᐅᒪᑎᑦᑎᖃᑦᑕᕐᓗᒃ ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᖃᐅᔨᓴᖅᑎᓄᑦ ᐃᓱᒪᒋᔭᐅᔪᓂᒃ ᐊᑐᕐᓗᑎᒃ ᑕᒪᐃᓐᓂᒃ, 

ᑲᔪᓯᑎᑕᐅᓗᑎᒃ ᐃᓅᖃᑎᒌᒃᑐᓂ ᐊᒻᒪᓗ ᐱᐅᓯᑐᖃᕐᒥᓂᒃ ᐃᓕᓐᓂᐊᖅᐸᓪᓕᐊᓂᖅ, ᐸᕐᓇᒃᓯᒪᔪᓐᓇᕐᓂᐊᕐᒪᑕ 

ᐊᓯᔾᔨᖅᑕᐅᔭᕆᐊᖃᖅᑐᓄᑦ ᐱᒋᐸᕈᑕᐅᓂᐊᖅᑐᓂᒃ, ᑕᐃᒪᒃ ᑕᐃᒃᑯᐊ ᐊᑐᓕᖅᑎᑕᐅᓗᑎᒃ ᑲᑉᐱᐊᓇᖅᓯᔪᓂᒃ 

ᐊᒥᓲᖏᓗᐊᓕᕐᓂᖏᓐᓂᒃ ᑐᒃᑐᐃᑦ, ᐊᖑᓇᓱᒃᑕᐅᑎᑦᑎᑕᐃᓕᒪᓗᑎᒡᓗ ᑐᒃᑐᓂᒃ ᐊᒻᒪᓗ 

ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᐃᓱᒪᖃᕐᓗᑎᒃ ᑦᖡᑦᓲᒥᐅᑦ ᐃᓕᖅᑯᑐᖃᖏᑦ, ᐅᖃᐅᓯᖏᑦ, ᐊᒻᒪᓗ ᐃᓅᓯᖏᑦ”.3 

 

 

                                                 
2 ᑕᐃᔅᓱᒧᖓᑦᓴᐃᓐᓇᖅ ᐅᖃᐅᓯᐅᔪᖅ 
3 ᑕᐃᔅᑐᓱᖓᑦᓴᐃᓐᓇᖅ ᐅᖃᐅᓯᐅᔪᖅ 


